
1 Жалпы ережелер 

 

1.1 Осы нұсқаулық "Қазақстан Республикасындағы өрт қауіпсіздігі 

қағидалары" және басқа да нормативтік құжаттар негізінде әзірленді, 

қоймалық мақсаттағы ғимараттар мен үй-жайлардағы, (архивтер) гараж және 

ашық тұрақтардағы, сондай-ақ электр газбен дәнекерлеу жұмыстарын және 

басқа да от жұмыстарын жүргізу кезіндегі өрт қауіпсіздігінің талаптарын 

белгілейді. 

1.2 Қойма үй-жайларын ұстау кезінде қызметкерлер өрт қауіпсіздігі 

саласындағы нормалар мен қағидааларды және осы нұсқаулықты басшылыққа 

алуға міндетті. 

1.3 Қызметкерлер өрт қаупінің, уыттылығының, химиялық 

белсенділігінің көрсеткіштерін ескере отырып, заттар мен материалдарды 

сақтау және қоймаға жинау ережелері мен нормаларын білуі тиіс. 

1.4 Барлық қызметкерлер жұмыс орнында кіріспе және алғашқы өртке 

қарсы нұсқамадан өткеннен кейін ғана жұмысқа жіберіледі. 

1.5 Жұмыскерлер өрт болған жағдайда өрт сөндіргішпен, өрт сөндіру 

кранымен жұмыс істеу тәсілдеріне оқытылуы керек және олардың орналасу 

орындарын білуі тиіс, ол белгілермен белгіленеді. 

 

2 Өрт қауіпсіздігінің талаптары 

 

2.1 Қойма үй-жайларына қойылатын өрт қауіпсіздігінің талаптары  

 

2.1.1 Қойма үй-жайларының есіктерінің сыртында жарылғыш және өрт 

қауіптілігі санаты, үй-жайдың өртке қарсы режиміне жауапты тұлғаның тегі 

мен аты-жөні, телефон нөмірі көрсетілген тақтайшалар ілінуі тиіс.  

2.1.2 Үй-жайлардағы транзиттік электр кабельдері, газ және басқа да 

коммуникациялар өтетін жерлерге қоймаларды орналастыруға жол 

берілмейді. 

2.1.3 Тауарлық-материалдық құндылықтарды сақтауға арналған үй-

жайларды тұрмыстық, тамақтану бөлмесі және басқа да қосалқы қызмет 

бөлмесі ретінде пайдалануға рұқсат етілмейді. 

2.1.4 Қойма үй-жайларын тазалықта ұстау қажет. Қаптау материалы 

жиналуына қарай күнделікті жойылады. 

2.1.5 Электр жабдығын ажыратуға арналған аппараттар қойма үй-

жайларынан тыс, жанбайтын материалдардан жасалған қабырғада орналасуы 

тиіс.      

2.1.6 Қойма үй-жайларында кезекші жарықтандыруға, сондай-ақ газ 

плиталарын, электр жылыту аспаптарын пайдалануға және ашалы 

розеткаларды орнатуға жол берілмейді.  

2.1.7 Жұмыс аяқталғаннан кейін үй-жайдың өртке қарсы режиміне 

жауапты тұлға немесе соңғы болып шығатын жұмыскер:  

1) үй-жайдың өртке қарсы жай-күйін тексеруі;  

2) электр жабдықтарын токтан ажыратуы;  

3) терезелерді жабуы;  

4) үй-жайдан шығып, есікті жабуы;  

5) жарықтандыруды өшіруі тиіс. 

 

3 Өрт қауіпсіздігінің талаптары: 

 

3.1 Материалдарды сақтауға қойылатын өрт қауіпсіздігінің 
талаптары 

 

3.1.1 Жиналатын материалдар мен жабдықтарға дейінгі қашықтық: 

шамдардан кемінде 0,5 метр, жанғыш құрылыс конструкцияларына дейін 0,2 

метр; автоматты өрт сөндіру жүйесінің сусепкіші мен саптамаларынан кемінде 

1 м; өрт хабарлағыштарынан кемінде 0,6 м болуы керек. 

3.1.2 Сөрелерде сақтау және контейнерлерде сақтау кезінде сөрелер 

және контейнерлер металдан жасалуы керек. 

3.1.3 Қойма үй-жайларының ішіндегі ағаш конструкциялар өрттен 

қорғайын құраммен өңделеді. 

3.1.4 Стеллажсыз сақтау әдісінде материалдар қатарымен жиналуы 

керек. Қойма үй-жайларының есіктеріне қарама-қарсы ені есіктердің еніне 

тең, бірақ 1 метрден кем емес бос өтпелер қалуы тиіс, ал әр 6 метр сайын ені 

кемінде 0,8 метр бойлық өткелдер болуы керек.  

3.1.5 Қойма үй-жайларында заттар мен материалдарды сақтау және 

қолдану өрт қауіптілігі, уыттылығы, химиялық белсенділігі, сондай-ақ өрт 

сөндіру құралдарының біртектілігі көрсеткіштерінің сандық есебі негізінде 

оларды бірлесіп сақтау мүмкіндігін ескере отырып жүзеге асырылады. 

3.1.6 Жанғыш материалдарды немесе жанбайтын материалдарды түтін 

шығаруға арналған шұңқырлары бар терезелері жоқ жертөле және жертөле 

қабаттарының үй-жайларында, сондай-ақ ғимараттардың жалпы баспалдақ 

торлары осы қабаттармен байланысқан кезде жанғыш ыдыста сақтауға жол 

берілмейді. 

3.1.7 Тез тұтанатын және жанғыш сұйықтықтарды, газ баллондарды, 

жарылғыш заттар және басқа да жарылғыш өрт қауіпті заттар мен 

материалдарды  сақтау орындары өрт қауіпсіздігін қамтамасыз етуге жауапты 

тұлғамен міндетті түрде келісілуге тиіс. Сақтау орындары белгілермен 

белгіленуі тиіс. 

3.1.8 Тез тұтанатын және жанғыш сұйықтықтар бар ыдыстар (бөтелкелер 

және басқа да ыдыстар), жанғыш газдары бар баллондар, сондай-ақ 

аэрозольды қаптамалар күн және өзге де жылу әсерінен қорғалуы тиіс. 

3.1.9 Қойма үй-жайларында:  

1) сыйымдылығы 1 л-ден асатын шыны ыдыста тез тұтанатын 

сұйықтықтар мен жанғыш сұйықтықтарды, сондай-ақ "От қауіпті", "Отқа 

жақын бүркуге болмайды" деген ескерту белгілерімен белгіленбеген ыдыста 

сақтауға; 

2) желіге қосылған электр аспаптарын қараусыз қалдыруға; 

3) қолданылатын өрт сөндіргіш заттардың біркелкілігіне қарамастан, 

каучукпен немесе резеңкемен қандай да бір басқа материалдарды бір секцияда 

сақтауға;  

4) наряд-рұқсат қағазынсыз (рұқсатсыз) және осы жұмыстарды 

жүргізуге қатыспайтын тұлғалар үй-жайда болған кезде от және басқа да өрт 

қауіпті жұмыстарды жүргізуге; 

5) темекі шегуге. Ашық от көзін пайдалануға;  

6) оқшаулағышы зақымдалған немесе қорғаныш қасиетін жоғалтқан 

сымдарды қолдануға;  

7) жертөле және жертөле қабатындағы үй-жайларда тез тұтанатын және 

жанғыш сұйықтықтарды, жарылғыш заттарды, газдары бар баллондарды, 

аэрозольды қаптамадағы тауарларды, целлулоидты және басқа да жарылыс-

өрт қауіпті заттар мен материалдарды сақтауға; 

8) өрт сөндіру крандарына, өрт сөндіргіштерге кіреберістер мен өту 

жолдарын, эвакуациялық жолдарды жиһазбен, жабдықтармен және басқа да 

заттармен үйіп тастауға тыйым салынады.  

 

4  Өрт қауіпсіздігінің талаптары: 

 

4.1 Гараждар мен ашық тұрақтарға қойылатын өрт қауіпсіздігінің 
талаптары 

 

4.1.1 Өртке қарсы жағдайға, өрт қауіпсіздігі бойынша іс-шаралардың 

уақытында орындалуына, бастапқы өрт сөндіру құралдарының жарамды күйде 

сақталуына және пайдалануға жарамдылығына жауапкершілік «Қ.И.Сәтбаев 

атындағы ҚазҰТЗУ» КЕАҚ автопаркінің бастығына жүктеледі.  

Ол: 

4.1.2 белгіленген өртке қарсы режимнің сақталуын қамтамасыз етуге 

және эвакуация жолдарының сақталуына; 

4.1.3 жылыту, желдету аспаптарының, электр қондырғыларының, 

технологиялық жабдықтардың жарамдылығын бақылауға және өртке әкелуі 

мүмкін анықталған ақауларды жою шараларын қабылдауға; 

4.1.4 өрт сөндіру, байланыс және сигнал беру құралдарын 

жарамдылықта және үнемі іс-әрекетке дайындықта ұстауды қамтамасыз етуге; 

4.1.5 гаражда жұмыс істейтін тұлғаларға (жылына кемінде бір рет) өртке 

қарсы нұсқама беруді ұйымдастыру және жүргізуге міндетті. 

Гаражда жұмыс істейтін барлық жұмыскерлер: 

4.1.6 Гараждың өрт қаупін және эвакуация жолдарын нақты білуге; 

4.1.7 өрт қауіпсіздігі шаралары туралы белгіленген ережелер мен 

нұсқаулықтарды қатаң орындауға; 

4.1.8 өртке әкелуі мүмкін әрекеттерге жол бермеуге;  

4.1.9 өрт сөндіру құралдарының орналасқан жерін білуге және оларды іс 

жүзінде қолдана білуге міндетті.  

 

5 Өрт қауіпсіздігінің талаптары: 

 

5.1 Өрттің немесе жалындаудың алдын алу бойынша өрт қауіпсіздігі 

талаптары 

 

5.1.1 Гаражда автомобильдерді орналастыру кезінде автомобильдердің 

аралығы, сонымен бірге автомобильдер мен гараж конструкцияларының ара 

қашықтығы автомобильдердің категориясына байланысты кемінде 0,3-0,8 м 

болуы керек.  

5.1.2 Гараж ақаусыз және қолдануға жарамды өрт сөндіру құралдарымен 

қамтамасыз етілуі тиіс:  

1) өрт сөндіргіштермен. Өрт сөндіргіштерді тексеру жылына кемінде бір 

рет жүргізіледі. 

2) өрт сөндіру кранымен. Әрбір өрт сөндіру краны құбыртүтіктермен, 

оқпанмен, вентильмен, гайкалармен жабдықталуы және тексеру нәтижелерін 

актімен ресімдей отырып, кемінде 6 айда бір рет жұмыс қабілеттілігіне 

тексерілуі тиіс;  

3) өрт қалқанымен. Өрт сөндіру қалқанында өрт сөндіргіштер, күректер, 

шелектер, сүймендер, ілгек, асбест немесе киізден жасалған жаймалар, өрт 

қауіпсіздігі ережелерінен үзінді, өрт күзетінің телефон нөмірлері және өрт 

қауіпсіздігіне жауапты лауазымды тұлғалардың аты-жөні жазылған тақтайша 

жинақы орналастырылуы тиіс. Өрт қалқаны көрнекті және оңай қол жетімді 

жерде, мүмкіндігінше шығуға жақын жерде орнатылады; 

4) құрғақ еленген құм салынған жәшікпен. Жәшік қалақпен жасақталып, 

сырты қызыл түске боялып және мықтап жабылуы керек, "Өрт сөндіруге 

арналған құм"деген жазу болуы керек;  

5) асбест төсемі, киіз (кошма) қызыл түске боялған қақпағы бар металл 

қаптамада сақталуы керек, мезгіл-мезгіл (кемінде 3 айда 1 рет) кептіріліп, 

шаңнан тазартылуы керек. 

5.1.3 Гараждар мен ашық тұрақтарды мақсатынан тыс пайдалануға 

(жанғыш материалдарды, газ баллондарын жинауға, жөндеу шеберханаларын, 

бояу камераларын және басқаларын орнатуға) жол берілмейді. 

5.1.4 Гараждардың үй-жайлары және көлік құралдарын ашық сақтау 

алаңшалары таза ұсталуы тиіс. Төгілген жанар-жағармай материалдарына құм 

себіліп, дереу жиналады.  

5.1.5 Автомобильдердің орналасу орны 10 автомобильге бір сым арқан 

(қарнақ) есебінде, сүйреуші сым арқандармен және қарнақтармен қамтамасыз 

етілуі тиіс. 

5.1.6 Гаражда: 

1) автомобильдерді нормадан асатын мөлшерде орнатуға, оларды 

орналастыру тәсілін бұзуға, автомобильдер және автомобильдер мен гараж 

элементтері арасындағы қашықтықты азайтуға;  

2) шығу қақпалары мен өту жолдарына заттарды үйіп тастауға;  

3) автомобильдердің бензин бактарының қылталарын ашық қалдыруға, 

сондай-ақ жанармай ағып тұрғанда қалдыруға;  

4) өрт сөндіруге қатысы жоқ өрт сөндіру жарақтарын шаруашылық, 

өндірістік және басқа да мұқтаждар үшін пайдалануға;  

5) уақытша электр сымдарын орнатуға, электр сымдары мен 

ажыратқыштарға қандай да бір заттарды іліп қоюға;  

6) материалдарды, шүберектерді және т.б. жылыту аспаптары мен 

құбырларда кептіруге; 

7) автомобильдерге отын құюға, сондай-ақ бактардан отынды құйып 

алуға; 

8) қозғалтқышты қыздыру және қараңғы жерлерді жарықтандыру үшін 

дәнекерлеу шамдарын, алауды және басқа да ашық от көздерін пайдалануға;  

9) тез тұтанатын және жанғыш сұйықтықтардың ыдыстарын сақтауға;  

10) майлы қалдықтарды, тозған шүберектерді, мақта және арнайы 

киімдерді автомобильде және оның жанында қалдыруға;  

11) автомобильді оталған күйінде қалдыруға;  

12) қозғалтқыш пен оның картерінде балшық пен майдың жиналуына 

жол беруге; 

13) қозғалтқышты, автомашина шанағын және қолды жуу үшін бензин 

және басқа да тез тұтанатын сұйықтықтарды қолдануға;  

14) автомобильдерге жанармай құюға. Автомобильдерге жанармай құю 

тек жанармай құю бекетінде жүргізілуі керек;  

15) рұқсат етілмеген орындарда темекі шегуге; 

16) гараж үй-жайларында от және басқа да өрт қауіпті жұмыстарды 

тиісті рұқсат алмай жүргізуге;  

17) қорғаныш қалпағы жоқ қыздырғыш электр шамдарын пайдалануға;  

18) аккумуляторларды тікелей көлік құралдарында, сондай-ақ осы 

мақсаттарға бейімделмеген үй-жайларда қайта зарядтауға тыйым салынады. 

5.2 Жұмыс аяқталғаннан кейін:  

1) үй-жайды майлы қалдықтардан, көнерген заттардан және басқа да 

жанғыш қалдықтардан, сонымен бірге үй-жайларда және тексеру жүргізу 

шұңқырында төгілген жанғыш сұйықтықтар мен майларды тазалау;  

2) электр аспаптары мен аппараттарын электр желісінен өшіру; 

3) терезелерді, терезе желдеткіштерін, есіктерді, сыртқа немесе көрші 

үй-жайларға апаратын басқа да ойықтарды, сондай-ақ люктерді, шахталарды 

және т.б. жабу;  

4) үй-жайлардың эвакуация жолдарында жабдықтар немесе басқа да 

заттардың үйілмегенін, күйіктің немесе түтіннің иісі бар-жоғын тексеру қажет. 

 

6 Өрт қауіпсіздігінің талаптары: 

 

6.1 Электр газбен дәнекерлеу жұмыстарын жүргізу кезіндегі өрт 

қауіпсіздігі  талаптары 

 

6.1.1 Осы нұсқаулық "Қ.И.Сәтбаев атындағы ҚазҰТЗУ" КЕАҚ 

ғимараттарында, үй-жайларында және аумақтарында электр газбен 

дәнекерлеу және басқа да от жұмыстарын жүргізу кезіндегі өрт қауіпсіздігінің 

негізгі талаптарын қарастырады.   

6.1.2 Дәнекерлеу және басқа да отпен байланысты жұмыстарды жүргізу 

кезіндегі өрт қауіпсіздігі шараларын қамтамасыз ету үшін жауапкершілік 

отпен байланысты жұмыстарды жүргізуге жауапты тұлғаға жүктеледі. 

6.1.3 Ғимараттар мен үй-жайларда электр газбен және басқа да отпен 

дәнекерлеу жұмыстарын жүргізу наряд-рұқсат қағазымен ресімделуі міндетті 

(1-қосымша). Наряд-рұқсат қағазын ғимараттардың өрт қауіпсіздігіне 

жауапты тұлға береді, Инфрақұрылымды басқару департаментінің 

басшылығы бекітеді. 

Ескерту: Апат кезінде дәнекерлеу жұмыстары наряд-рұқсат қағазының 

ресімделуінсіз жұмыс жетекшісінің қадағалауымен жүргізіледі. 

6.1.4  Дәнекерлеу және басқа да отпен байланысты жұмыстарды 

жүргізуге арнайы оқыған, тиісті біліктілігі бар, техникалық-өрт сөндіру 

минимум бағдарламасын меңгерген қызметкер жіберіледі. 

6.1.5  Дәнекерлеу және өзге де отпен байланысты жұмыстарды жүргізу 

орны қауіпсіздік техникасы мен еңбекті қорғау, өрт қауіпсіздігі қызметімен 

келісілуі қажет.  

6.1.6  От жұмыстарын жүргізуге жауапты тұлға (жұмыс басшысы) осы 

жұмыстардың тікелей орындаушыларына өрт қауіпсіздігі шаралары туралы 

нұсқау беруге, оларды жұмыс шарттарымен таныстыруға, бұл туралы наряд-

рұқсатқа тиісті жазба жасауға міндетті. 

6.1.7   Наряд-рұқсат қағазы уақытша отпен байланысты жұмыстарды 

немесе қауіптілігі жоғары жұмыстарды орындауға жұмыс ауысымында ғана 

беріледі. Бір жұмыс қайталанып, бірнеше күн ішінде орындалса бөлімшеден 

қайталама наряд-рұқсат қағазы талап етілмейді. Мұндай жағдайда келесі күні 

аталған жұмыстың жүргізілу орны қайталама тексерілгеннен кейін наряд-

рұқсат қағазы ұзартылады, бұл туралы жазба жазылады. 

 

7 Өрт қауіпсіздігінің талаптары: 

  

7.1 От жұмыстарын жүргізу кезіндегі өрт қауіпсіздігі талаптары 

 

7.1.1. От жұмыстары жүргізілетін орындар алғашқы өрт сөндіру 

құралдарымен (өрт сөндіргіш, құм салынған жәшік және күрек, суы бар шелек 

және т.б.) қамтамасыз етіледі.  

7.1.2 Металдың қызған бөлiктерiнiң шектес үй-жайларға, көршiлес 

қабаттарға түсуiн болдырмау мақсатында барлық байқап тексеру, 

технологиялық және басқа да люктер (шағын люктер), желдеткiш, монтаждау 

және от жұмыстары жүргiзiлетiн үй-жайлардың жабындары, қабырғалары мен 

қалқаларындағы басқа да ойықтар (тесiктер) жанбайтын материалдармен 

жабылады. 

7.1.3 Көрсетiлген радиустар шегiндегi құрылыс констукциялары, еден 

төсемдерi, өңдеу және қаптау, сондай-ақ оқшаулағыш және жанғыш 

материалдардан жасалған жабдықтың бөлшектерi оларға ұшқынның түсуiнен 

металл экрандармен немесе жанбайтын материалдармен және қажет болған 

жағдайда су құйып қорғалады. 

7.1.4 От жұмыстары орындалатын үй-жайларда көрсетiлген үй-

жайларды басқа үй-жайлармен қосатын барлық есiктер, оның iшiнде тамбур 

шлюздердiң есiктерi тығыз жабылады. Терезе жыл мезгiлiне, үй-жайдағы 

температураға, отты жұмыстардың ұзақтығына, көлемi мен қауiптiлiк 

дәрежесiне байланысты ашық болады. 

7.1.5 Тез тұтанатын және жанғыш сұйықтықтар буының, жанғыш 

газдардың жиналуы мүмкiн үй-жайлар отпен жұмысты жүргiзбес бұрын 

желдетiледi. 

7.1.6 Жанғыш материалдар қолданылған ғимараттар мен үй-жайларда, 

құрылымдарда дәнекерлеу және кесу жұмыстарын жүргiзуге арналған орын 

жанбайтын материалдан жасалған тұтас қалқамен қоршалады. Бұл ретте 

қалқаның биiктiгi кемiнде 1,8 метр, ал қалқа мен еден арасындағы саңылау              

0,5 см-ден артық емес етiп орындалады. Қыздырылған бөлшектердiң ұшуын 

болдырмау үшiн көрсетiлген саңылаудағы ұяшық 1,0х1,0 миллиметрден 

аспайтын, жанбайтын материалдан жасалған тормен қоршалады. 

7.1.7 Өрттің туындауын болдырмайтын шараларды қолданбай, от 

жұмыстарын жүргізуге қатаң түрде тыйым салынады. 

7.1.8 От жұмыстарын жүргізуге өрт қауіпсіздігінің барлық талаптарын 

(өрт сөндіру құралдарының болуы, жұмыс орны мен орындаушыларды 

жұмыстарды жүргізуге тиісті дайындау, өртке әкелуі мүмкін барлық 



Е029Ш.06-10.8.03-2023 2023 жылғы «18» 04. №3 редакция 16 беттің 11-беті 

 

Басқарманың 2023 жылғы «18» 04. №6 шешімімен бекітілді 

 

бұзушылықтарды мұқият тексеру және жою және т. б.) орындағаннан кейін 

ғана кірісуге болады. 

7.1.9 От жұмыстарды жүргізу кезеңінде жауапты тұлға осы жұмыстарды 

орындаушылардың өрт қауіпсіздігі шараларын сақтауына бақылау жасауы 

тиіс. 

7.1.10 От жұмыстарын жүргiзу кезiнде мыналарға жол берілмейді:  

1) аппаратура ақаулы болғанда жұмысқа кiрiсуге; 

2) жаңадан сырланған констукцияларда от жұмыстарын жүргiзуге; 

3 майлардың, бензиннiң, керосин мен өзге де жанғыш сұйықтықтардың 

iздерi бар киiм мен қолғапты пайдалануға;  

4) тиісті біліктілігі және өрт-техникалық минимумнан өту туралы куәлігі 

жоқ оқушыларды, сондай-ақ қызметкерлерді өз бетінше жұмысқа жіберуге;  

5) электр сымдарының сығылған, сұйылтылған және ерiтiлген газдары 

бар баллондармен жанасуына жол беруге;  

6) жабынға гидрооқшаулағыш пен буоқшаулағышты орнатумен, 

едендердiң төсемдерiн жапсырумен және жанғыш лактарды, желiмдердi, 

мастикалар мен өзге де жанғыш материалдарды пайдалана отырып, үй-

жайларды қаптаумен қатар от жұмыстарын жүргiзуге. 

7.1.11 Жанғыш және жануы қиын жылытқыштары бар жеңiл металл 

конструкцияларынан жасалған ғимараттардың элементтерiнде от 

жұмыстарын жүргiзуге болмайды. 

7.1.12 Жұмыстағы үзiлiс кезiнде, сондай-ақ жұмыс күнінің соңында 

дәнекерлеу аппараты электр желiсiнен ажыратылады, оның ішінде шлангiлер 

жанғыш сұйықтықтар мен газдардан ажыратылады және босатылады. Жұмыс 

аяқталғаннан кейiн барлық аппаратура мен жабдық арнайы бөлiнген үй-жайға 

(орынға) жиналады.  

7.1.13 Газы бар баллондар оларды сақтау, тасымалдау және пайдалану 

кезiнде күн сәулесi мен басқа да жылу көздерiнiң әсерiнен қорғалады. Үй-

жайларда орнатылатын баллондар жылу беру аспаптары мен пештерден 

кемiнде 1 м, ал ашық от жылу көздерiнен кемiнде 5 м қашықтықта 

орналастырылады. Жанарғылардан бастап (көлденеңiнен) оттегі және жанғыш 

газдары бар баллондарға дейінгі арақашықтық кемінде 5 м болуы тиіс. Бір үй-

жайда оттегі баллондары мен жанғыш газдары бар баллондарды, сондай-ақ 

бояуларды, майларды және майларды сақтауға рұқсат етілмейді.  

7.1.14 Оттегiден немесе жанғыш газдардан босаған баллондармен 

жұмыс iстеу кезiнде толық баллондармен жұмыс iстейтiндей қауiпсiздiк 

шаралары сақталады.   

7.1.15 От жұмыстары аяқталғаннан кейін олардың орындаушысы 

(жауапты, аға орындаушы, бригадир), сондай-ақ осы жұмыстарды жүргізуге 

жауапты тұлға (жұмыс басшысы) от жұмыстарын жүргізу орнын, астындағы 

үй-жайларды, алаңдар мен қабаттарды, көршілес үй-жайларды мұқият қарап 

шығуға және өрттің туындау мүмкіндігін болдырмайтын шаралар қабылдауды 

қамтамасыз етуге міндетті. 

7.1.16 Ғимараттың өрт қауіпсіздігіне жауапты тұлға немесе үй-жайдың 

өрт қауіпсіздігіне жауапты басқа лауазымды тұлға от жұмыстарын жүргізу 

орнын олар аяқталғаннан кейін 3 сағат ішінде тексеруді қамтамасыз етуі тиіс. 

7.1.17 От жұмыстары еңбек қауіпсіздігі және еңбекті қорғау жөніндегі 

өкілдің, бөлімше басшысының немесе ғимараттың, үй-жайдың өрт 

қауіпсіздігіне жауапты тұлғаның бірінші талабы бойынша дереу тоқтатылуға 

тиіс. 

7.1.18 Газбен дәнекерлеу немесе газбен кесу жұмыстарын жүргізу 

кезінде тыйым салынады:  

1) қатып қалған шұраларды, редукторларды және дәнекерлеу 

қондырғыларының өзге де бөлшектерiн ашық отпен немесе қызған заттармен 

жылытуға;  

2) оттегi баллондарының, редукторлардың және өзге де дәнекерлеу 

жабдығының әртүрлi майлармен, сондай-ақ май тиген киiммен және май 

сiңген шүберекпен жанасуына; 

3) жанғыш газдарға арналған шлангiнi оттегiмен және жанғыш 

газдардың оттегi шлангiсiн үрлеуге, сондай-ақ жұмыс кезiнде шлангiлердi 

өзара ауыстыруға; 

4) ұзындығы 30 метрден, ал монтаждау жұмыстарын жүргізу кезiнде  40 

м асатын шлангiлердi қолдануға; 

5) газ өткiзу шлангiлерiн бұрауға, сындыруға немесе қысуға.  

7.1.19 Электр дәнекерлеуге арналған қондырғылар осы Нұсқаулықтың 

талаптарын ескере отырып, электр қондырғыларын орнату қағидаларының, 

тұтынушылардың электр қондырғыларын техникалық пайдалану 

қағидаларының және тұтынушылардың электр қондырғыларын пайдалану 

кезіндегі қауіпсіздік техникасы қағидаларының тиісті бөлімдерінің 

талаптарын, басқа да құжаттарды қанағаттандыруы тиіс7 

7.1.20 Оқшаулағышы жоқ немесе оқшаулағышы зақымданған 

дәнекерлеу сымдарын пайдалануға, сондай-ақ стандартты емес қорғау 

аппараттарын қолдануға болмайды. 

7.1.21 Дәнекерлеу сымдары сығымдау, дәнекерлеу, балқытып біріктіру 

немесе арнаулы қысқыштар арқылы жалғастырылады. Электр сымдары электр 

тұтқышқа, дәнекерленетiн бұйымға және дәнекерлеу аппаратына шайбалары 

бар бұрандамалармен бекiтiлген мыс кабель ұштарының көмегiмен қосылады. 

7.1.22 Дәнекерлеу аппаратына, бөлу қалқанына және басқа да жабдыққа, 

сондай-ақ дәнекерлеу жұмыстары орындарына қосылған сымдар нақты 

оқшауланады және қажеттi жерлерiнде жоғары температураның әсерiнен, 

механикалық зақымданудан қорғалады. 

7.1.23 Дәнекерленетін бұйымды дәнекерлеу тогының көзімен қосатын 

кері өткізгіш ретінде кез келген профильдегі болат немесе алюминий шиналар, 



Е029Ш.06-10.8.03-2023 2023 жылғы «18» 04. №3 редакция 16 беттің 13-беті 

 

Басқарманың 2023 жылғы «18» 04. №6 шешімімен бекітілді 

 

дәнекерлеу плиталары, стеллаждар және дәнекерлеу конструкциясы, егер 

олардың көлденең қимасы қыздыру шарттары бойынша дәнекерлеу тогының 

қауіпсіз ағуын қамтамасыз еткен жағдайда қолданылады. Керi өткiзгiш ретiнде 

пайдаланылатын кейбiр элементтерін өзара біріктіру бұрандаларының, 

струбциналардың немесе қысқыштардың көмегiмен орындалады. 

7.1.24 Жерге тұйықтау немесе нөлдендіру желілерін, сондай-ақ 

ғимараттардың металл конструкцияларын, коммуникациялар мен 

технологиялық жабдықтарды кері өткізгіш ретінде пайдалануға рұқсат 

етілмейді. Мұндай жағдайларда дәнекерлеу екi сымды қолдану арқылы 

жүргізіледi. 

7.1.25 Өрт қауiптi үй-жайларда электрдәнекерлеу жұмыстарын жүргiзу 

кезiнде керi өткiзгiш дәнекерленетiн бұйымнан бастап ток көзiне дейiн тек 

оқшауланған сыммен орындалады, әрi ол оқшаулау сапасы бойынша электр 

тұтқышқа қосылатын тiкелей сымнан кем болмауы қажет. 

7.1.26 Қолмен дәнекерлеуге арналған электр ұстағыштың құрылымы 

электродтарды берiк ұстауды және тез ауыстыруды қамтамасыз етедi, сондай-

ақ жұмыста уақытша үзiлiс болғанда дәнекерленетiн бөлшекке оның 

корпусының немесе ол кенет металл заттарға құлағанда қысқа тұйықталу 

мүмкiндiгiн болдырмайды. Электр ұстағыштың тұтқасы жанбайтын 

диэлектрлiк және жылу оқшаулағыш материалдан көзделеді. 

7.1.27 Электрдәнекерлеу қондырғысымен жұмыс iстеу кезiнде жерге 

тұйықталады. Негiзгi электр дәнекерлеу жабдығын жерге тұйықтаудан басқа, 

дәнекерлеу қондырғыларында қысқыш тiкелей бұйымға өтетiн (керi өткiзгiш) 

өткiзгiш қосылатын дәнекерлеу трансформаторының екiншi орамына 

қосылады. 

 

8 Персоналдың өрт кезіндегі әрекеттері 

 

8.1 Өрт болған жағдайда: 

1) үй-жайда жұмыс істейтіндерді хабардар етуге, қауіпсіздік қызметіне, 

басшыға немесе басқа да лауазымды тұлғаларға хабарлауға; 

2) бұл туралы "101" телефоны бойынша өрт күзетіне дереу хабарлауға 

(бұл ретте объектінің мекенжайын, өрт шыққан жерді атау, сондай-ақ өз тегін 

хабарлау қажет); 

3) барлық жұмыстарды тоқтатуға, электр жабдықтарын токтан 

ажыратуға; 

4) егер бұл өмірге қауіп төндірмесе, қолда бар өрт сөндіру құралдарымен 

өртті сөндіру жөнінде шаралар қабылдауға; 

5) өртті сөндіруді ұйымдастыру мүмкін болмаған кезде үй-жайдан дереу 

кету қажет. 

8.2 Өрт кезінде алғашқы өрт сөндіру құралдарын қолдану. 

8.3 Ұнтақты өрт сөндіргішті өрт ошағын (жанғыш сұйықтықтарды, 

жанғыш газдарды, 1000 вольтқа дейінгі кернеудегі электр қондырғыларды, 

сондай-ақ сілтілік металдар және көлік құралдарын) сөндіру үшін қолданады. 

8.4 Өрт сөндіргішті қолдану үшін пломбаны алу, чекті жұлып алу, өрт 

сөндіргіштің кеңауызын өрт ошағына бұрып, кемінде 1-2 метр қашықтықта ық 

жақта тұрып, тетікті басу қажет. 

1-қосымша   
 

Отпен байланысты жұмыстарды жүргізуге рұқсат 

 

"___" _________ 20 ___ ж.  

Объект ________________________________________________________ 

_______________________________________________________________  

(Т.А.Ә.) жұмыстардың өрт қауіпсіздігін қамтамасыз ететін мынадай  

іс-шараларды орындағаннан кейін:  

__________________________________________________________________

_______________________________________________________________ 

__________________________________________________________________

__(отпен байланысты нақты қандай жұмыстар екенін және ол жүргізілетін жерді көрсету)  

жүргізуге рұқсат берілді.  

Рұқсат: 20__ ж "___" ___________ сағ. "___" бастап,  

20__ ж. "___" ___________ сағ. "___" дейін жарамды.  

Бас инженер __________________  
                                   (қолы)  
Рұқсат 20__ ж. "___" _______ сағ. "___" бастап,  

20__ ж. "___" ___________ сағ. "___" дейін ұзартылды. 

Бас инженер __________________  
                                       (қолы)  

____________________________________________________________жүргізу  
                                              (қандай жұмыс екенін көрсету)  

 

Өрт қауіпсіздігінің мынадай қосымша талаптары орындалған жағдайда 

жұмыстар орындалады: 

__________________________________________________________ 

Рұқсат: 20__ж. сағ. "___" бастап, "___"_________ дейін ұзартылды.  

Өрт қауіпсіздігі шаралары мен рұқсатта ұсынылған іс-шараларды орындау 

туралы нұсқама алдым: 

_________________________________________________________________ 
                                                   (жұмысты жүргізетін адамның қолы)  

Өзгерістерді тіркеу парағына _________________ 
                       құжатты белгілеу  

 
Өзгеріс- 

тің 

реттік 

нөмірі 

Құжаттың 

бөлімі, 

тармағы 

Өзгерістің түрі 

(ауыстыру, 

жою, қосу) 

Хабарлама 

ның нөмірі 

мен күні 

Өзгеріс енгізілді 

Күні 
Тегі мен аты-жөні, 

қолы, лауазымы 

                

 


